
FÓTBÓLTUR

Fakta:
Navn: Ransin Napoleon 
Djurhuus
Føddur: 09.09.1981
Kona: Gunnvá Gray
Børn: William - Ró og Lý 
tvíburar
Yrki: Sjálstøðugt vinnurekandi
Dómari: Fekk dómaraprógv í 
1994

Orsøkin til, at Petur Reinert er 
givin sum altjóða dómari er, at 
hann hevur so stórar trupul­
leikar við hælsinuni.

- Eftir ellivu fantastisk ár 
sum FIFA-dómari, havi eg valt 
at takka fyri meg. Tað setir stór 
krøv at vera altjóða dómari, 
og eg havi nýtt hvørja løtu á 
vøllum kring alt Europa. Men 
seinastu trý árini havi eg havt 
trupulleikar í hælsinuni, og nú 
gongur ikki longur, segði Petur 
Reinert við heimasíðuna hjá 
FSF fríggjadagin.

Seinni segði hann í Fótbólts­
panelinum á Rás2, at hann 
ikki visti um hann fór at døma 
komandi kappingarár. Hann er 
millum annað nýklaktur pápi 
og hevur hendurnar fullar.

Lars ivast eisini
Til “Ársins Spælari” tiltakið 
hjá Miðlahúsinum fyri kortum, 
bleiv Lars Muller valdur til 
ársins dómara fyri sættu ferð 
upp í slag. Hann segði tá, at 
hann somuleiðis ivast, um 
hann dømur aftur og at hann 
nú tekur eitt ár á gangin. Hartil 
kann nevnast, at Dagfinn Forná 
gavst fyri nøkrum árum síðani, 
men hevur dømt í ár. 

Tí er líkt til, at nakrar av 
mest framstandandi dómarun­
um seinastu nógvu árini, eru 
á markinum til at 
gevast.

Ivasamt 
um Petur 
Reinert 
dømur

gerð sjálvur hvat tú vilt. Og at tú 
skalt siga frá, um tú ikki tímur. Tað 
lærdi meg eisini at velja summi ting 
frá, og at lívið er ov stutt til ikki at 
gera ting, sum eru motiverandi og 
hava eitt endamál, sigur Ransin N. 
Djurhuus.

Venjari í HB
Tíðin skal brúkast til okkurt og 
Ransin N. Djurhuus ætlar sær nú at 
leggja meiri fyri sum venjari hjá HB. 
Hann hevur verið ungdómsvenjari 
í felagnum síðani hann var 15 ára 
gamal, og hevur B-venjaraprógvið.

Eg eri eitt fótbóltsmenniskja og 
tími væl at verða í tí umhvørvinum. 
Nú verður tað bara HB, sum fær 
mína orku. Eg havi lagt nógv fyri 
við dømingini og fyri FSF, men 
hatta var hatta. Eg fari nokk at 
sakna tað eina ferð í summar, men 
í og við at eg havi funnið mær 
nýggjar avbjóðingar í fótbolti, so 
verður saknurin minni, sigur Ran
sin N. Djurhuus.

Hann verður partur av 
ungdómsvenjara umhvørvinum í 
HB og tað passar honum væl, eftir 

11 ár sum dómari í bestu deildini, 
har uppgávurnar eisini hava verið 
í norðurlondum og kring Evropa.

Eg eri ikki fornermaður, men 
bara avkláraður. Tað er ein friður á 
mær. Nú fari eg at verða venjari og 
tað passar mær væl. Tað tendrari 
nakrar neistar í mær. Hetta er 
nakað, sum eg tími, heldur enn at 
standa á næstovasta trininum og 
ikki sleppa longur upp. Kappingin 
er “fair and square” og hatta eru 
treytirnar, sigur Ransin N. Djur
huus, nú fyrrverandi dómari í 
føroyskum fótbólti.

trondur@sosialurin.fo

